










1 Februarie 2012
OUEROMSENDBRIEF 3 / 2012
Waarde vir die maand:  RESPEK
Geagte Ouers
SKOOLGELDREKENINGE   Elke gesin ontvang hierdie week ‘n rekening (oudste of enigste kind).  
Vir enige navrae of direkte inbetaling, gebruik u kind se rekeningkode wat op die staat verskyn en nie net ‘n naam nie (daar is baie dieselfde name in die skool).  Dit bly u verant-woordelikheid om elke maand u rekening te kontroleer.  Vir enige onduidelikheid kontak Me Wendy Strydom, boeries.fin@mweb.co.za 
1.
OPELUGKONSERT op SATERDAG 17 MAART met BOK VAN BLERK

GROOT NUUS !!  Bok van Blerk tree by ons op.  Ons seremoniemeester is Hykie Berg (Dr Conrad Bester van Binneland).  Ons sien baie uit daarna.  Hou hierdie spasie dop i.v.m. kaartjies.   Ouers wat deel van die werkspan wil wees kan hul name vir Juf Sandrinette van Wyk gee.   Met so ‘n projek vat ons hande en wys hoe hard die Boeries kan werk.

2.
ATLETIEK      (Die skool is gesluit 7 Febr. en hier sal wel toesig wees)
CLUSTER byeenkoms:   Dinsdag 7 Februarie te H/S Overkruin.  Alle atlete sal kennis kry wat daar deelneem.  Dit is ‘n dag wat alle kinders by die huis kan bly.  Die skool is gesluit.  Hier sal personeel wees om toesig te hou vir kinders wat nie by die huis toesig het nie.  Leer-ders kom in skooldrag skool toe, tasse nie nodig nie.  Daar sal wel naskool wees.
3.
FOTODAG    INDIVIDUELE FOTO’S   Gr 2-7  Woensdag 22 Februarie 2012


Slegs leerders wat bestel met betaling se foto’s word geneem.  Geen briefie, geen foto.  
Die stel kos R50.  Indien u per tjek betaal maak asb. uit aan SABRA.   Internetbetaling, 
stuur bewys en noem dat dit vir foto’s is en u kind se naam en klas.  Indien u 2 stelle per kind 
bestel, dui dit so op die briefie aan.  (Daar is nog bestelbriefies in die kantoor.)
4.
JAARBLAD 2011

Baie dankie aan die ouers wat die druk van die pragtige jaarblad behartig het.  U is welkom 
om hulle te kontak vir drukwerk, skryfbehoeftes en enige rekenaartoerusting.  Kontak vir 
Lindi 084 544 5174 of Riaan riaan.coetzer@postoffice.co.za van CLR Office Solutions.



5.
PA-EN SEUN FUNKSIE   Saterdag 4 Februarie 8:00 – 12:00

Alle pa’s en seuns word uitgenooi na hierdie spesiale oggend.  Die spreker is Freek 
Vermaak en hy gaan gesels oor die verhouding tussen pa en seun en dat ons saam in 
Jesus alles werd is.  Die kostes is R50 per gesin, ‘n heerlike ontbyt ingesluit.
6.
BOEK BUDDIES    Donderdag 16 Februarie

Alle leerders van Gr R, Gr 1 – Gr 7 sien ‘n vertoning oor ‘n storieboek.  Die doel is om hulle 
aan te moedig om meer te lees en dit is ‘n pragtige aanbieding.  Dit kos R15 per kind wat by 
die registerklas inbetaal moet word. 
7.
KWARTAALTOETSE


Die eerste toets, Afrikaans is op Donderdag 9 Februarie daarna volg dit soos in die kalender.  
Afbakening is reeds uitgedeel aan elke kind in Gr 4-7.  Kyk dat u kind leer, alle punte tel vir 
hierdie kwartaal se rapport!!  Kyk gereeld in die tas vir los papiere wat ingeplak moet word.  
Leerders kan nie weer en weer papiere in die kantoor kom haal of weer afskrifte maak nie.  
8.
GESKENKE VIR VALENTYNSDAG

Indien jy iemand wil verras wat baie spesiaal is kan die mooiste geskenkies by Juf Kluge 
gekoop word.  Voorbeelde op teen die kantoor se venster.  Bestelbriefie uitgedeel.
9.
LEERDERAANGELEENTHEDE
*
SKOOLDAGBOEKIE 2012 (R30)  Hierdie dagboekie is verpligtend vir elke Boerie Gr 3–7.  
Elke kind betaal by die registeropvoeder en ontvang dit daar.
*
JAARBLAD 2011  Daar is nog van hierdie puik boeke @ R50 in die kantoor te koop.
*
SLUITKASTE VIR 2012   Daar is nie meer baie oor nie.  Dit is R30 per kwartaal / R100 per jaar.  Betaling by Me Wendy Strydom (finansies).

*
KRIEWEL REVUE   Oefentye:  Maandae 13:30 tot 14:10.  Woensdae 13:30 tot 14:45.  Die laaste deel op ‘n Woensdag oefen hulle in die nuwe Boeriesaal, verder in die skoolsaal.
10.
OUER-KEN-MEKAAR  -  OUERAAND     U BYWONING WORD DRINGEND GEVRA!


Kleuterskool en Gr R – Gr 7:   Woensdag 1 Februarie 18:00 – 19:00
Alle ouers word vriendelik uitgenooi om u kind se klasonderwysers te ontmoet.  U kom in die saal bymekaar en daarna beweeg u na u kind se klasonderwyser wat u graag wil ontmoet en belangrike reëlings vir die jaar met u wil bespreek.  Moet asb. nie hierdie geleentheid laat verbygaan nie, dit is in belang van u kind.  Parkering op die rugbyveld.
11.
SMS DIENS    STUUR ASB. TERUG VOOR VRYDAG 3 FEBRUARIE!!!
Ouers moet asseblief registreer vir hierdie diens.  Dit kos R20 per nommer per jaar wat u registreer.  Ons kan nie die diens gebruik alvorens al die nommers nie geregistreer is nie.  Moet asb. nie uitstel om die briefie in te stuur nie!
12.
OMGEE WEEK

Hierdie week wys ons ons harte vir ander Boeriegesinne.  Enige nie-bederfbare kos sal weer so opreg waardeer word (blikkies, mieliemeel, rys, pakkies sop en vele ander).  Bring na Juf Kluge in K16.  Sy versprei dit.  Enige tyd is omgee-tyd!  Koop asb. elke maand saam met u kruideniers ‘n ekstra item en stuur dit.  Elke bietjie maak ‘n groot verskil.  Nogmaals dankie.
13.
ALGEMEEN     Projekte wat die hele jaar duur.   Juf Kluge K16 hanteer dit. 

*
Skoonmaakmiddels wat sy verkoop, sien bestelbriefie.  Daar is altyd briefies by haar.
*
Stuur leë inkkasette (cartridges) – ‘n firma koop dit by die skool en ons verdien ‘n geldjie.

*
Ons benodig leë 2ℓ, 1ℓ en 500ml plastiekbottels.  Glasbotteltjies vir konfyt is ook nodig.  

14.
VOORTREKKERS    Genl Hertzog Kommando  

Dit is ‘n Afrikaanse Kultuurbeweging, veral vir die Afrikanerjeug.  Almal is welkom Gr R– Gr 7 na ‘n inligtingsaand, by L/S Rietfontein-Nrd op Maandag 30 Januarie om 19 :00.  (Lede in formele voortrekkerdrag.)  Vrydag 3 Februarie vanaf 16:30 is daar ook ‘n funksie by bg. skool.  Vir meer inligting :    www.voortrekkers.org.za   www.genlhertzog.org.za                    Mona du Plessis 072 562 2985 / Charmaine Brits 083 259 8468.
Vriendelike Boeriegroete
________________

B Fourie / Skoolhoof

	BELANGRIKE DATUMS   

	Woensdag
	  1 Febr
	OUERAAND alle ouers vir kleuterskool, Gr R – Gr 7

	Vrydag
	  3 Febr
	1ste span Krieket proewe

	Saterdag
	  4 Febr.
	Pa-en-seun funksie – begin 8:00 in die skoolsaal

	Dinsdag
	  7 Febr
	CLUSTER atletiek te Overkruin – die skool is gesluit, slegs toesig


(---------------------------------------------------------------------------------------------------------------------------------

INDIVIDUELE FOTO’S  2012     BRIEFIE TERUG NA REGISTERKLAS 
Elke kind gee in by sy eie registeropvoeder
	Naam en van
	Gr        /


Hiermee [R………] vir [        ] stelle.  

……………………………..


………………………………………..

Kontaknommer



Ouer handtekening

(---------------------------------------------------------------------------------------------------------------------------------

IDIVIDUELE FOTO’S  2012     BRIEFIE TERUG NA REGISTERKLAS 
Elke kind gee in by sy eie registeropvoeder
	Naam en van
	Gr        /


Hiermee [R………] vir [        ] stelle.  

……………………………..


………………………………………..

Kontaknommer



Ouer handtekening

(---------------------------------------------------------------------------------------------------------------------------------

PA EN SEUN OGGEND  -  SATERDAG 4 FEBRUARIE 8:00

Hiermee bevestig ek, ……………………………………………. Ouer van ………………………………
In Gr …….dat ons wel die oggend sal bywoon.

…………………………………
……………………..

R…………..

Ouer handtekening

Datum



Bedrag betaal






